
Snorri Brend

Í løtuni hava teir tríggir 
prestarnir sína egnu sókn 
at røkja – Magnus Brahe 
Jørgensen og Hanus á Gørð­
um í Klaksvík og Elsa Fund­
ing á Viðareiði.

Ætlanin er nú, at skipa 
sóknirnar øðrvísi soleiðis at 
prestarnir fara at virka undir 
eini meiri smidligari skipan.

Henda skipanin fer at 
virka soleiðis, at prestarnir 
skulu skifta millum tær nígg­
ju kirkjurnar í Norðoyggjum.

- Men heimavøllurin fer 
sjálvandi at vera har, sum 
presturin býr. Soleiðis fer 

fólkið altíð at hava onkran 
at fara til í kirkjuligum og 
fólksligum ørindum, vísir 
biskupur á.

Á henda hátt fer kirkju­

fólkið ikki at hava sama 
prest hvønn sunnudag, 
og presturin kemur tískil 
at prædika til fleiri ymisk 
kirkjufólk. Hetta merkir 

aftur, at tænastustaðið hjá 
presti verður væl breiðari 
enn áður.

Enn er støða ikki tikin til, 
um tey tvey prestagjøldini í 

Norðoyggjum skulu sláast 
saman í eitt.

Men greitt er tó, at allir 
tríggir prestarnir í økinum 
koma at gera tænastu í øllum 

Norðoyggjum uttan mun til, 
hvussu bygnaðurin verður.

snorri@sosialurin.fo

80 mió 
til íløgur

Ikki sama prest 
hvønn sunnudag

Runavík: Á fundi í farnu 
viku samtykti býráðið 
fíggjarætlanina fyri 
2012.

Sambært hesi verður 
skattaprosentið 22 pro­
sent sum er tað sama 
sum í ár. Hinvegin verð­
ur barnafrádrátturin 
hækkaður upp í 4.500 
krónur fyri hvørt barn­
ið.

Inntøkurnar eru 
mettar til 111,6 milliónir 
krónur, harav tær seks 
eru í partafelagsskatti.

Til raksturin eru 

avsettar góðar 80 mió 
og til íløgur slakar 35 
mió, meðan fíggjarkost­
naðurin er mettur til 13 
mió krónur.

Nevnast kann, at 
kommunan fer at taka 
16,5 mió í láni næsta ár. 
Av hesum fer størsti 
parturin til nýggja fim­
leikarhøll.

- Hetta verður sam­
stundis størsta einstaka 
íløgan í 2012, upplýsir 
Magnus Rasmussen, 
borgarstjóri.

snorri@sosialurin.fo 

Soleiðis fer fólkið altíð at hava 
onkran at fara til í kirkjuligum 

og fólksligum ørindumHvat fær ein føroying, sum er 
vaksin upp í einum av heimsins 
friðarligastu londum uttan 
hertænastu at fara í afghanska 
oyðimørk at stríðast?
(Georg L. Petersen í nýggju 
bókini “Føroyingar í kríggi”)

Vágur: Á fundi í kvøld fer býráðið at 
taka støðu til tvær eykajáttanir – frá 
Musikkskúlanum og Vágs skúla.

Sandur: Nú verður grunnurin Sjósøki 
stovnaður, at veita stuðul í samband við 
bjarging og leiting á sjónum. – Fundur 
verður skjótt, sigur Sniálvur Røvilsberg.

Klaksvík: Í 2012 verður 
skattaprosentið lækkað við 
hálvum prosenti niður í 21,75. 
Barnafrádrátturin er 4000 krónur.

Klaksvík: Gunvá við Keldu, borgarstjóri 
skjýtur upp at heiðra mentamenninar 
– Robert Joensen og J. Símun Hansen 
– sum báðir høvdu fylt 100 í 2012.

NORÐOYGGJAR Í framtíðini kunnu allir teir tríggir 
prestarnir í Norðoyggjum koma at arbeiða sum eitt og 
sama toymi. – Enn er hetta bert ein ætlan, og skal tí hava 
neyvari viðgerð, sigur Jógvan Fríðriksson, biskupur

kring landið

Nýggjan 
prest á 
Viðareiði
Norðoya eystara presta­
gjald skal nú hava 
nýggjan prest, eftir at 
Elsa Funding fer úr star­
vi fyri aldur.
Í næstum skal nýggjur 
prestur setast í hennara 
stað, við heimstaði í 
Ónagerði á Viðareiði.

TOYMI
Hanus á Gørðum 
verður nú – eftir 

ætlan – partur 
av einum toymi 

at prestum í 
Norðoyggjum


